
СУРУНКАЛИ ЖИГАР КАСАЛЛИКЛАРИДА 

ТРОМБОЦИТЛАРДАГИ ЎЗГАРИШЛАР 

Нуриддинова Н.Ф. 

Тошкент тиббиёт академияси 

 

Сурункали диффуз жигар касалликлари замонавий тиббиётнинг 

долзарб муаммоларидан ҳисобланиб, ошқозон-ичак касалликлари орасида 

етакчи ўринлардан бирини эгаллайди. Бутун дунё бўйлаб сурункали гепатит 

ва жигар циррози билан касалланиш ўсиб бормоқда. Ўтган ўн йиллар 

давомида, жигар циррози билан касалланиш барқарор юқори бўлиб қолмоқда 

ва ихтисослаштирилган шифохоналарда сурункали диффуз жигар 

касалликлари билан касалланганлар, беморлар умумий сонининг 30% ини 

ташкил этади. Касалланиш оқибатлари ҳар бир беморнинг узоқ вақт меҳнатга 

лаёқатсизлигини, ногиронлик ва ўлим даражасини ошишига олиб келади. 

Жигар циррозида ўлимнинг асосий сабаблари жигар комаси (40-60%) ва 

ошқозон ичак тизимнинг юқори қисмларидан қон кетиши (20-40%) 

ҳисобланади. Жигар саратони, интеркурент инфекциялар ва гепаторенал 

синдром деярли кам учрайди. Ушбу патологияни ўз вақтида аниқлаш бундай 

беморларнинг ҳаёт давомийлигини сезиларли даражада ошириш ва ҳаёт 

сифатини яхшилаш имконини беради. 

Тадқиқот мақсади: вирус этиологияли сурункали жигар 

касалликларида беморларнинг умумий қон таҳлилидаги тромбоцитлар 

ўзгаришларни аниқлаш. 

Материаллар ва тадқиқот усуллари: тадқиқот учун клиник материл 

клиникасининг гепатобилиар бўлимида даволанган 50 нафар сурункали 

гепатит C ва жигар циррози билан касалланган, антивирус терапия қабул 

қилган беморлар умумий қон таҳлилидаги маълумотларидан олинди. 

Беморларнинг  ёши 33-76 ёш бўлиб, ўртача ёш кўрсаткичи 57.5 ёшни ташкил 

этади. Касалликнинг турига кўра беморлар 2 та гуруҳга ажратилди: I гуруҳ  

яъни сурункали гепатит билан касалланган 25 та бемор ва II гуруҳ жигар 

циррози бўлган 25 та бемор.Тадқиқотда умумий қон таҳлилидаги 

тромбоцитлар сони маълумотлари ўрганилди.  

Натижалар.  

Беморларда тромбоцитлар сони ўрганиб чиқилганда тромбоцитлар 

сони жигар сурункали касаллиги бўлган беморларда ўртача 200 ± 26 х109 г/л 

ни ташкил этган бўлса , жигар циррози билан оғриган беморларда умумий 

тромбоцитлар сони ўртача  96 ± 19  х109 г/л ни ташкил этди.Антивирус 

терапия қабул қилишнинг 3-ойида жигар циррози бўлган беморлар ва 

сурункали жигар касалликлари бўлган беморлар тромбоцитлар сони ошган. 

Терапиянинг 6-ойида ҳар иккаласидаям умумий тромбоцитлар сони камайди. 

Хулоса. Хулоса қилиб айтиш мумкинки жигар зарарланишларида 

тромбоцитопения ривожланади. Сурункали гепатитларда антивирус 

терапиясидан кейин тромбоцитлар сони нормага яқинлашса,жигар циррози 

бўлган беморлада терапиядан кейин нормадан паст бўлса ҳам терапиядан 

олдинги натижалардан анча ортганини кўриш мумкин бўлади. 
Адабиётлар. 

КЛИНИК ЛАБОРАТОРИЯЛАР УЧУН 

АВТОМАТЛАШТИРИЛГАН ТИЗИМЛАРНИНГ АҲАМИЯТИ 

Нуриддинова Н.Ф., Нариманова Г.А.  

Тошкент тиббиёт академияси 

 

Ҳозирги кунда юртимизда аҳоли саломатлигини сақлаш, 

касалликларнинг олдини олиш ва даволаш, соғлом турмуш ва меҳнат 

шароитини яратиш, узоқ умр кўришни таъминлашга қаратилган кенг 

кўламдаги ишлар амалга оширилмоқда.  

Аҳоли саломатлигини сақлашда айниқса клиник лабораторияларнинг 

аҳамияти каттадир. Тиббий ёки клиник лаборатория касалликларга ташхис 

қўйиш, даволаш ва олдини олиш учун беморнинг биологик намуналарининг 

лаборатор таҳлиллари ўтказиладиган лабораториядир. Клиник диагностик 

лабораториялар барча тиббиёт муассасаларда мавжуд.  

Ҳозирги ХХI ахборот технологиялари асрида, бошқа кўплаб соҳаларда 

бўлгани каби, тиббиёт соҳасида ҳам замонавий ахборот технологияларидан 

кенг фойдаланилмоқда. Бунга нанотехнологиядан фойдаланиш орқали янги 

диагностик ва даволаш усулларининг ишлаб чиқилиши ёрқин мисол бўла 

олади. Компьютер қўрилмалари лаборатор анализаторларда олинган 

натижаларни таҳлил қилишдан тортиб, янги дори воситаларининг 

хавфсизлиги ва самарадорлигини аниқлашгача бўлган барча соҳада 

қўлланилади. 

Замонавий диагностик лабораторияларда анализаторлар минглаб турли 

хил таҳлилларни бажаради. Олинган натижалар лаборатор информацион 

тизимда саралаш ва статистик таҳлил қилиш имкониятини янада 

кенгайтиради.  

Қон намуналарини олиш ва натижаларни таҳлил қилиш тиббий 

лабораторияларнинг энг муҳим вазифасидан бўлиб, асосан 

автоматлаштирилган анализаторлардан фойдаланиш яхши самара беради. 

бунда оқсиллар, аминокислоталар, углеводлар ва бошқа кўплаб 

моддаларнинг миқдорини текшириш мумкин. Олинган натижалар замонавий 

